
Özündәn-özünә yüyürür hamı,
Әhvalı eynidir toxun, acın da.
Daha sevinmәyә bir şey qalmayıb,
Üstünә qar yağır ehtiyacın da.

Alnında bir güllә yeri üşüyür
Ümid bayrağını tutan adamın.
İlahi, ahını necә götürdün? –
“Azadlıq” sözünü udan adamın.

Sovxa medal kimi asılıb ümid,
Alnımın çatlamış qırışlarından.
Sonuncu mәktubu yazdım, ilahi,
Xәbәr tut sәbrimin göz yaşlarından. 

Arzu KAZIMQIZI NEHRƏMLİ

BALAM YATIR! 

Gecәdir...
Balam yatır.
İlin şeh baharı
kimi...
Yenicә doğulmuş,
ağzı süd qoxulu quzu kimi...
Gecәdir...
Balam yatır
mışıl-mışıl.
Şirin yuxusundan bal dadır.

Mәsum üzünün sabahın 
sәrt üzünә toxunacağını düşündükcә,
ürәyim qımışır.
Obaşdır...
Balam yatır.
Xoruzların banından xәbәrsiz,
sevinc dolu, kәdәrsiz,
qayğısız günlәrin, 
ümid dolu sabahların 
kefini çәkir yuxusunda.
Bu yuxunu mәn dә görmәk istәyirәm.
Bu yuxunun içindәki xoşbәxtliyi 
sübhәdәk gerçәklәşdirmәk, 
bu sevinci yaşamaq ümidi ilә.
Azan sәsi...
Balam yatır.
İLAHİ, sәnә açılan әllәrimi
naümid geri qaytarma.
Dan yeri sökülür...
Balam yatır.
Günәş nurun tökür.
Evimizә sabah çökür.
İşıq gözlәrinә tuşlandıqca,
yuxusundan xoşlandıqca,
sabahları düşündükcә 
әriyirәm, incәlirәm,
Şirin-şirin o yatdıqca, 
elә bil ki, mәn yatıram, dincәlirәm.
Balam yatır...
Ürәyim bu yuxunu min bir yerә yazır, yozur...
Sübhün şirin yuxusunu
pәncәrәyә tuşlanan
günәşin şәfәqlәri pozur.
Asta-asta saata yaxınlaşır,
zәngi söndürür:
"Bәrkdәn vurar,
Anam yatıb, Anam durar!"

ÖMRÜM 

Sabahın xeyir, ömrüm!
Ayağı daşlı,
başı savaşlı,
yaşından yaşlı ömrüm,
Coşqun, tәlaşlı ömrüm.
Bir xoşbәxt qadının şükründәn

ayağı yer alıb,
yaxasından tutub bәrk-bәrk,
Günü günә calamaqla edib әrk.
Qazandın, ömrüm!
Bir günün dә mübarәk!
Bu ötәn sәhәrimdi,
gecәn xeyrә qalsın!
Sabaha Allah kәrimdi.

Azad FƏRHADOĞLU

DÜNYANIN

Yolmu bizi aparır, yoxsa bizmi yolları,
Yolmu izә möhürdü, yoxsa izmi yollara?
Әyrimi yar olacaq, görәn düzmü yollara,
Kimә çәpәr olacaq – daş hasarı dünyanın? 

Köklәyib arzuları bir gün sabah çağına,
Ümidimiz darıxır, ümid duracağına.
Döngәmi işarәdi, daşmı yol qırağında,
Hansı ünvana çapır bu qatarı dünyanın?

Gedәnmi doğru yolda, qalanmı doğru yolda?
Nәfәslәri lәhlәdәn, yalan – bu oğru yolda.
İşıqmı düşdü sağda, itmi hürürdü solda,
Ümidlәri uçaraq – hara sarı – dünyanı?

Ha çağıraq – eşitmәz – öpdüyümüz anları,
Arxasıyla sel gedib hәmәn o zamanların.

